
Toshkent menejment va iqtisodiyot instituti, PhD.

Annotatsiya: Ushbu maqolada davlat budjetining soliqli daromadlari tahlili amalga oshirildi. 2010–2023-yillarda haqiqatda 
yig‘ilgan to‘g‘ri soliq tushumlarining zanjir usulida hisoblangan o‘sish sur’atlari grafigi asosida tegishli tartibda xulosalar 
ishlab chiqildi.

Kalit soʻzlar: soliqli daromad, budjet taqchilligi, soliq siyosati, davlat budjeti.
Abstract: The analysis of tax revenues of the state budget was carried out. In the years 2010-2023, the graph of the 
growth rates of the actual collected tax revenues calculated by the chain method and the conclusions were developed in 
the appropriate order.

Key words: tax revenue, budget deficit, tax policy, state budget.
Аннотация: Проведен анализ налоговых доходов государственного бюджета. В 2010-2023 годах в соответству-
ющем порядке были построены график темпов роста фактически собранных налоговых поступлений, рассчи-
танный цепным методом, и выводы.

Ключевые слова: налоговые поступления, дефицит бюджета, налоговая политика, государственный бюджет.

K I R I S H
O‘zbekistonda soliqlarning yig‘iluvchanlik darajasini oshirish orqali davlat budjetining soliqli daromadlari 

barqarorligini ta’minlash, yashirin iqtisodiyotni qisqartirish hamda soliq siyosatini takomillashtirish hisobidan 
budjetning soliqli daromadlarini ko‘paytirish, soliq yukini optimallashtirish orqali o‘rta muddatda budjetning soliqli 
daromadlarini o‘sishiga erishish, soliq ma’muriyatchiligi tizimiga raqamli texnologiyalarni joriy etish bo‘yicha 
muhim islohotlar olib borilmoqda. “...Konsolidatsiyalashgan budjet taqchilligini 2024-yilda yalpi ichki mahsulotga 
nisbatan 4 foizdan va kelgusi yillarda 3 foizdan past bo‘lgan miqdorda bo‘lishini ta’minlash, natijaga yo‘nalti-
rilgan budjetlashtirish amaliyotiga o‘tish, yashirin iqtisodiyotni qisqartirish orqali soliq bazasini qo‘shimcha ken-
gaytirish imkoniyatidan foydalanish, markirovkalash va raqamlashtirish tizimi samarasini oshirish va kengayti-
rish orqali soliq ma’murchiligi tizimining samaradorligini yanada oshirish” bo‘yicha muhim vazifalar belgilangan.

Oʻzbekiston Respublikasining soliq siyosatini takomillashtirish konsepsiyasi asosida soliq yukini kamayti-
rish va tadbirkorlik subyektlarini soliqqa tortishni soddalashtirish maqsadida soliq tizimiga bosqichma-bosqich 
oʻzgartirishlar kiritilib, bugungi kun soliq amaliyotiga joriy etilmoqda. Natijada, soliqlarning soliq toʻlovchilar faoli-
yatiga taʼsiri sezilarli darajada oʻzgarib kelmoqda. Davlat budjeti daromadlarini shakllantirish jarayonida shu 
vaqtga qadar bilvosita soliqlarga katta ahamiyat berilgan boʻlsa, soliq siyosatini takomillashtirish konsepsiyasi 
doirasida bevosita soliqlarga ustuvorlik berilmoqda. Demak, davlat budjeti daromadlarini shakllantirishda be vo-
sita soliqlarning ahamiyatini nazariy va amaliy jihatdan tizimli oʻrganish va tahlil qilish asosida taklif-tavsiyalar 
ishlab chiqish zarurati paydo bo‘lmoqda. Bu o‘zgarishlardan asosiy maqsadi soliq yukining kamayishi eva-
ziga soliq to‘lovchilar sonini ko‘paytirish, zamonaviy texnologiyalarga asoslangan ishlab chiqarish korxonalarini 
tashkil etish asosida fuqarolar uchun qo‘shimcha ish o‘rinlarini yaratishdan iborat. Turli mamlakatlarda soliq 
tizimlari turlicha bo‘ladi, chunki mamlakatlar turli xil iqtisodiy xususiyatlarga va soliq tizimidan foydalanishda 
turli xil strategiyaga ega. Nazariya va amaliyotda soliq tizimining rivojlanishi to‘g‘ri soliqlar ulushining oshishini 
anglatadi va bu soliq tizimining progressivligini oshirishga yordam beradi. Umuman olganda, to‘g‘ri soliqlar 
hukumatlar daromadlarini oshirishning adolatli va haqqoniy usuli hisoblanadi. To‘g‘ri soliqlar bozor hajmi chek-
langanda eng samarali daromad manbai bo‘lib xizmat qiladi. To‘g‘ri soliqlar daromad taqsimotini muvozanat-
lash va tengsizlik farqini qisqartirish orqali tizimni yanada progressiv bo‘lishiga olib keladi.

Oʻzbekiston Respublikasining soliq siyosatini takomillashtirish konsepsiyasi asosida soliq yukini kamayti-
rish va tadbirkorlik subyektlarini soliqqa tortishni soddalashtirish maqsadida soliq tizimiga bosqichma-bosqich 
oʻzgartirishlar kiritilib, bugungi kun soliq amaliyotiga joriy etilmoqda. Natijada, soliqlarning soliq toʻlovchilar faoli-
yatiga taʼsiri sezilarli darajada oʻzgarib kelmoqda. Davlat budjeti daromadlarini shakllantirish jarayonida shu 
vaqtga qadar bilvosita soliqlarga katta ahamiyat berilgan boʻlsa, soliq siyosatini takomillashtirish konsepsiyasi 

doirasida bevosita soliqlarga ustuvorlik berilmoqda. Demak, davlat budjeti daromadlarini shakllantirishda be vo-
sita soliqlarning ahamiyatini nazariy va amaliy jihatdan tizimli oʻrganish va tahlil qilish asosida taklif-tavsiyalar 
ishlab chiqish zarurati paydo bo‘lmoqda. Bu o‘zgarishlardan asosiy maqsad soliq yukining kamayishi eva-
ziga soliq to‘lovchilar sonini ko‘paytirish, zamonaviy texnologiyalarga asoslangan ishlab chiqarish korxonalarini 
tashkil etish asosida fuqarolar uchun qo‘shimcha ish o‘rinlarini yaratishdan iborat. Turli mamlakatlarda soliq 
tizimlari turlicha bo‘ladi, chunki mamlakatlar turli xil iqtisodiy xususiyatlarga va soliq tizimidan foydalanishda 
turli xil strategiyaga ega. Nazariya va amaliyotda soliq tizimining rivojlanishi to‘g‘ri soliqlar ulushining oshishini 
anglatadi va bu soliq tizimining progressivligini oshirishga yordam beradi. Umuman olganda, to‘g‘ri soliqlar 
hukumatlar daromadlarini oshirishning adolatli va haqqoniy usuli hisoblanadi. To‘g‘ri soliqlar bozor hajmi chek-
langanda eng samarali daromad manbai bo‘lib xizmat qiladi. To‘g‘ri soliqlar daromad taqsimotini muvozanat-
lash va tengsizlik farqini qisqartirish orqali tizimni yanada progressiv bo‘lishiga olib keladi.

A D A B I Y O T L A R  S H A R H I
Davlat budjeti daromadlari yoki budjet daromadlari – bu davlat tomonidan davlat xarajatlarini moliyalash-

tirish uchun soliqlar va soliq bo‘lmagan manbalardan olinadigan puldir. Davlat budjeti daromadlari, shuningdek, 
davlat xarajatlari davlat budjetining tarkibiy qismlari va hukumatning moliyaviy siyosatining muhim elementidir. 
Soliqlarni yig‘ish hukumatning eng asosiy vazifasidir, chunki daromad davlatning ishlashi, umumiy manfaatni 
ta’minlash (jamoat manfaatlarini bajarish uchun ijtimoiy shartnoma orqali) va uning qonunlarini bajarish uchun 
zarurdir. Daromadning bu zarurati zamonaviy byurokratik davlat rivojlanishining asosiy omili edi.

Mamlakat budjeti davlat tomonidan milliy iqtisodiyotni va moliya tizimini tartibga solishda muhim dastak 
sifatida foydalaniladi. Bugungi kunga qadar nazariy qarashlarda “budjet” tushunchasiga nisbatan yagona yon-
doshuvlar mavjud emas. 

 A.V. Vahobov, T.S. Malikovlar “Davlat bor ekan, davlat budjetiga to‘lovlar ham mavjud bo‘ladi. Lekin 
budjetga to‘lovlarning shakli ma’lum bir bosqichda jamiyatning oldiga qo‘yilgan vazifalarga muvofiq ravishda 
o‘zgarib boradi”, deb tushuntirishga harakat qilishadilar. Ye.A. Sidorovaning tushunchasida  “budjet, iqtisodiy 
kategoriya sifatida, davlat hokimiyatining funksiyalarini va vakolatlarini amalga oshirish uchun mo‘ljallangan pul 
jamg‘armalarini shakllantirish, taqsimlash, keyinchalik undan foydalanish bilan bog‘liq jami iqtisodiy munosa-
batlarni anglatadi”. 

Ye.S. Dolganova, N.E. Isakova, N.A. Istominalarning fikricha, “Budjet mamlakat moliyaviy tizimida 
markaziy o‘rin egallaydi va u davlatning ajralmas qismi hisoblanadi. Budjet nafaqat davlat hokimiyati idorala-
rining funksiyasini bajarilishini ta’minlovchi moliyaviy asos, balki mamlakat mustaqilligini zamini hamdir”.  
K.S Belskiy  va boshqalar “davlat budjetini – davlatning moliyaviy tizimining  markaziy bo‘g‘ini, davlatning moli-
yaviy siyosatini amalga oshirishning muhim dastagidir”, deb tushuntirishga harakat qilishadilar.

 A.M. Godin va boshqalarning ta’kidlashicha,  “budjet – davlatning hamda mahalliy hokimiyatlarning funk-
siya va vazifalarini moliyaviy jihatdan ta’minlash uchun mo‘ljallangan pul mablag‘larini shakllantirish va sarf-
lash shaklidir”. L.I. Yakobsonning fikricha, “o‘zining funksiyasini bajarish uchun zarur bo‘lgan resurslar  davlat 
tomonidan YaIM hisobidan yig‘iladi. Moliyaviy resurslar resurslarning asosiy turi bo‘lganligi sababli davlat moli-
yasi, jumladan,  budjet va uning daromad va xarajat qismlari milliy iqtisodiyotning ijtimoiy sohasini muhim 
tarkibiy qismi hisoblanadi”.

T A H L I L  V A  N A T I J A L A R  M U H O K A M A S I
2010–2023-yillarda to‘g‘ri soliqlar tushumlari o‘ziga xos o‘sish sur’atlariga ega bo‘lganligini ko‘ramiz, 

tahlil davrida soliq tushumining variatsiya kengligi +91,03% tashkil qilgan (2016-yilda (111,98%), 2019-yilda 
(203,02%)). To‘g‘ri soliq tushumlarining o‘sish sur’ati 2023-yilda 113,43% ga teng bo‘lgan, bu esa 2011-yilning 
o‘sish sur’atiga qaraganda -13,36% ga past. 2011–2016-yillarda to‘g‘ri soliq tushumlarining o‘sish sur’ati 
126,79% (2011-yil) dan  111,98% (2016-yil)ga qadar pasayganligini ko‘ramiz. 2017–2019-yillarda to‘g‘ri soliq 
tushumlarining ulushi 117,12% dan 203,02% gacha o‘sgan. 2022-2023-yillar oralig‘ida to‘g‘ri soliq tushumla-
rining o‘sish sur’atlarida yana pasayish tendensiyasi kuzatilgan (2020-yilda142,23%, 2023-yilda 113,43%).

2010–2023-yillar oralig‘ida mol-mulk solig‘i va resurs to‘lovlari tushumlarining o‘sish sur’atlari darajasi 
171,34% (2018-yil) – 108,01% (2020-yil) oralig‘ida tebranib, o‘sish sur’atlarining variatsiya kengligi +63,33%ni 
tashkil qilgan. Keskin o‘sish sur’ati 2018-yilda kuzatilgan, ushbu yilda mol-mulk solig‘i va resurs to‘lovlari 
tushumlarining o‘sish sur’at 171,34% ga tenglashgan, bu esa 2016-yildagi o‘sish sur’atiga  qaraganda +47,87% 
ga ko‘p demakdir. 2023-yilda mazkur soliq guruhi tushumlarining o‘sish sur’atlarida 2022-yilga nisbatan bir oz 
jonlanish kuzatildi ( 2022-yilda 103,80%, 2023-yilda 117,42%).

1-rasm. 2010-2023-yillarda haqiqatda yig‘ilgan to‘g‘ri soliq tushumlarining zanjir usulida hisoblangan o‘sish 
sur’atlari grafigi.

Aylanmadan olinadigan soliq tushumining o‘sish sur’ati 2010–2023-yillarda tebranib turganligini ko‘ramiz. 
2011-yilda aylanmadan olinadigan soliq tushumning o‘sish sur’ati 137,72  %ni tashkil  qilgan, 2019-yilga 
kelib ushbu ko‘rsatkich 42,26 %ni, 2020-yilda esa  68.08 %ni tashkil qilgan. Ushbu soliq tushumining o‘sish 
sur’atlari 2011-2022-yillarda 137,72% dan 118,48%ga pasayganligi, 2013-yilda yana 128,64% ga oshgan-
ligi, 2015-2017-yillarda 124,83% dan 117,02% ga kamayganligi, 2018-2023-yillarda 136,06% dan 95,81%ga 
pasayganligi qayd qilingan. 2010–2023-yillar oralig‘idagi jismoniy shaxslardan olinadigan daromad solig‘i 
tushumining o‘sish sur’atlariga e’tibor qaratadigan bo‘lsak, ushbu soliq tushumining o‘sish sur’atlarida keskin 
oshish 2019-yilda sodir bo‘lganligini payqaymiz,  2019-yilda ushbu soliq tushumining o‘sish sur’ati 2018-yilga 
nisbatan 178,95 %ni tashkil qilgan. 

2-rasm. 2010–2023-yillarda haqiqatda yig‘ilgan egri soliq tushumlarining zanjir usulida hisoblangan o‘sish 
sur’atlari grafigi.

2010-2023-yillar davomida qo‘shilgan qiymat solig‘i tushumining eng yuqori o‘sish darajasi 2018-yilda 
(189,82 %), eng past o‘sish sur’ati 2020-yilda (92.21 %)  kuzatilgan. Oldingi davrga nisbatan o‘sish sur’atining 
pasayishi 2015-yilda (-10,96 %), 2016-yilda (-4,92 %), 2019-yilda (-68,54 %), 2020-yilda (-29,07 %), o‘sish 

sur’atining oshishi esa 2018-yilda (+66,32 %) qayd qilingan. 
To‘g‘ri soliqlarning mohiyatini yaxshi tushunish uchun ularni egri soliqlardan farqli jihatlariga e’tibor qaratish 

lozim. Egri soliqlar tovar (ish, xizmat)lar bahosiga ustama ravishda belgilanib, ularning bahosini oshishiga olib 
keladi va iste’molchi xarid qilayotgan tovar (ish, xizmat)lar bahosi tarkibida bunday soliqlarni to‘laydilar. Ma’lumki, 
bunda iste’molchi tovar bahosi tarkibida to‘layotgan soliq miqdori haqida aniq ma’lumotga ega bo‘lmaydi. Aslida 
iste’molchi uchun buning qizig‘i ham yo‘q. Chunki iste’molchi qancha soliq to‘layotganini bilsa ham tovarni 
arzonroq narxda sotib olish imkoniyati mavjud emas. Egri soliqlar soliq to‘lovchilarning daromadlilik darajasini 
e’tiborga olmaydi. Ular qancha ko‘p tarkibida egri soliqlar mavjud tovar (ish, xizmat)larni xarid qilsalar, shuncha 
miqdorda ko‘proq soliq to‘laydilar. Shuning uchun egri soliqlar ayrim nashrlarda iste’mol solig‘i deyiladi.

Nazarimizda, soliqlarning adolatliligini ta’minlashda to‘g‘ri soliqlarga ustuvorlik berish maqsadga muvofiq. 
Lekin biz yuqorida mamlakatning ijtimoiy-iqtisodiy rivojlanish darajasidan kelib chiqib, to‘g‘ri yoki egri soliqlarga 
ustuvorlik berish kerak degan fikr bildirgan edik. Chunki to‘g‘ri soliqlarning obyekti yoki bazasi unchalik katta 
bo‘lmagan sharoitda soliq yukining ko‘proq qismini to‘g‘ri soliqlarga qaratilishi soliq to‘lovchilarning soliqdan 
qochishga bo‘lgan moyilligini oshiradi. Ma’lumki, to‘g‘ri soliqlarni to‘lovchilar to‘layotgan solig‘i haqida ma’lu-
motga ega bo‘ladilar, ya’ni ular soliq yukini to‘liq his etadilar. Shu bois o‘tish iqtisodiyotiga ega bo‘lgan davlat-
larda yoki rivojlanayotgan davlatlarda to‘g‘ri soliqlarga qaraganda egri soliqlarga ustuvorlik beriladi. Mamlakat 
hududlarining soliq salohiyatini oshirish bilan bog‘liq muammolarni o‘rganish ahamiyati Yangi O‘zbekiston sha-
roitida yanada ortdi.  Mamlakatimiz davlat budjetining soliq tushumlarini ko‘paytirish yo‘llarini o‘rganish va izlash 
ustuvor vazifalardan biri hisoblanadi. 

Amaldagi soliq qonunchiligiga muvofiq keluvchi, bugungi kunda haqiqatda mavjud bo‘lgan soliq salohiyatni 
ta’minlash bilan bog‘liq muammolarni yechimiga xizmat qiluvchi chora-tadbirlarning quyidagi konseptual yo‘nal-
ishlarni  belgiladik: investitsion muhitni yaxshilash, eksport hajmini oshirish; davlat ro‘yxatidan o‘tish borasida 
ko‘mak beruvchi bo‘linmalar tashkil qilgan holda ularning faoliyati samaradorligini doimiy o‘rganib borish; 
ma’lumot taqdim qiluvchi idoralarning mas’uliyat va javobgarligini oshirish; vakolatiga ega bo‘lgan muassasalar 
bilan tezkor ma’lumotlar almashish, hamkorlikdagi reydlar o‘tkazish dasturlarini ishlab chiqish va amalga joriy 
qilish; soliq huquqbuzarlariga nibatan ta’sirchan choralar ishlab chiqish va amaliyotga joriy qilish; o‘tkazib beri-
luvchi soliqli daromadlar miqdorini optimallashtirish. Bugungi kunda hududiy budjetlarni bir xillashtirish zarurati 
budjetlar o‘rtasidagi transfertni talab qiladi. Hududlarning ijtimoiy-iqtisodiy rivojlanish darajalaridagi hamda soliq 
salohiyatidagi farqi budjet transfertlari miqdorida  o‘z aksini topadi. Budjetlarni bir xillashtirishning amaldagi 
mexanizmi juda murakkab va nobarqaror hisoblanadi.  Shu sababli hududlarning soliq salohiyatini samarali 
boshqarish o‘ta zarur hisoblanadi.

X U L O S A  V A  T A K L I F L A R
Yuqorida ko‘rib chiqilgan o‘rganishlar va tahlillardan to‘g‘ri soliqlarning darajasi rivojlanayotgan va rivoj-

langan mamlakatlar iqtisodiyotiga turlicha va to‘g‘ri soliqlar uchun yuqori miqdorning belgilanishi o‘rta va quyi 
qatlam aholisining daromadlariga salbiy ta’sir qilishini ko‘rishimiz mumkin. Bundan tashqari, har bir soliq tur-
larining nima maqsadga yo‘naltirilganligining jamoatga ochiq ma’lumotlar berib borilishi aholida soliqlarni o‘z 
vaqtida to‘lash va soliq ma’muriyatchiligiga ishonchini orttiradi. Ushbu jarayon nafaqat mustahkam soliq bazani 
shakllantirishga, balki iqtisodiy jarayonning yanada barqaror bo‘lishiga olib keladi. Xalqaro hamkorlikning ham 
to‘g‘ri soliqlarni tahlil qilishda muhim ahamiyat kasb etadi. Buning asosiy sababi ikkiyoqlama soliq solishdagi 
muammolar, rezident va norezident shartnomalari, fuqarolarning qaysi mamlakat soliq to‘lovchisi ekanligi kabi 
bir qancha savollarga javob topishimiz mumkin.

